Jawabin Ambassador Terence P. McCulley A Kolejin Harkokin Tsaro Ta Kasa

Ina mai farin cikin gayyatar da aka yi min, a Kolejin Harkokin Tsaro ta Kasa. Ina
kuma godiya ga Kwamandan kolejin, Rear Admiral Lokoson da MuKkaddashin
Kwamanda, Major General Idris, bisa ga karbar bakuncin wannan ziyara. Har ila
yau, ina mai marhabin da Ambassador Adeniran, kazalika da sauran dalibai da
baKin da suka halarci wannan wurin. Ina godiya da marhabin da aka yi min.

Kasar Amirka da Nijeriya na da kyakkyawar dangantaka, idan aka yi batun
harkokin tsaro. Daga kayayyakin da aka kawo, wadanda suka yi kama da na
Sojojin Ruwan Amirka, har ya zuwa yanzu, da aka kawo Jirgin Yaki mai suna
NNS Thunder, don shiga sahun aikace-aikace irin na shirye-shiryen kula da lafiyar
farar hula, ya zuwa kammalawa da gudanar da shirye-shiryen koyarwa, a Kasashen
biyu, sojojin Kasashenmu sun amfana da irin hadin gwiwar dake da muhimmanci
ga daukacin yarjejeniyar da muke ta Kullawa.

A yau, Ina son yin jawabi gare ku, game da muhimmancin rawar da sojoji ke
takawa, a tafarkin mulkin demokradiyya, irin na Kasar Amirka da Nijeriya. Irin
yadda farar hula ke bayar da umurni ga soja, wani al’amari ne, mai muhimmanci
ga tabbatar da mulkin demokradiyya, a kowace Kasa. Jami’an farar hula kan bullo
da manufofi, da zarar an zabe su, yayinda muhimmancin soja shine su aiwatar da
wadannan manufofin, don tabbatar da ganin tsaron Kasa ya samu gindin zama.

A Kasar Amirka, rawar da soja ke takawa, a mulkin demokradiyya, ya dangantaka
ne da alaKar dake tsakanin “farar hula da soja,” bisa ga abinda wani tsohon Babban
Jami’in Tarihi na Cibiyar Tarihin Harkokin Sojan Amirka, David Trask ya kira
“KwakKwaran imanin da jama’ar Kasar Amirka suka yi, na cewa, juyin da farar
hula ke yi wa rundunar soja, na da muhimmancin gaske a gwamnatin da aka kafa,
domin jama’a.” Amma, abin mamaki, wannan al’amarin ya kusa rikidewa ya zuwa
boren soja. A 1782, jim kadan bayan da muka yi YaKin Juyin-juya hali, wadansu
hafsosi sun ga cewa an Kware su, bisa ga irin sadaukar da kan da suka yi, a wajen
yaKi, don haka sai suka yi kurarin za su yi bore. Lokacin da suka gurfana, don
rokon kwamandansu, watau Janar George Washington, sai ya yi turmin-danya,
inda maimakon ya rusa rundunar ta soja, sai ya ce su ci gaba da yin biyayya ga
gwamnatin farar hula. Wannan kuma shi ya zama wani abin kwaikwayon da, yau,
mafi yawan jama’a, a KarKashin doka, ke yanke hukunci, amma ba amfani da Karfi
ba.

Amma, babu shakka, irin rawar da sojojin Kasar Amirka ke takawa, a mulkin
demokradiyya, ba za ta rasa nasaba da irin abubuwan da suka faru a lokacin YaKin



Basasa na tsakiyar Karni na 19 ba, da kuma lokacin da Kasar Amirka ta bunKasa, a
tsakiyar Karni na 20. A gaskiya ma, hatta, tafarkin harkokin mulkin
demokradiyyarmu sai habaka yake yi. A wannan watan na Yuli, Kasar Amirka ta
yi bikin tunawa da shekaru 236, da samun ‘yancin kai, kuma yayinda muke
alfahari da cibiyoyinmu na mulkin demokradiyya, haka muke ci gaba da
yunKurawa, wajen inganta su da Kawata su.

Daya daga cikin misalan wadannan al’amurra, watau tafarkin na mulkin
demokradiyya, da dokokin shari’a, da gwamnatin jama’a, don kuma jama’ar, duk
sun kunno kai ne, bayan wani mashahurin hukuncin da Kotun Kolin Kasar Amirka
ta yanke, a tsakanin shari’ar Brown da Hukumar Ilmi, a 1954. A wannan shari’ar,
kotun ta yanke hukuncin cewa, aKidar “bambanci, amma ana tare” ya saba wa
tsarin mulki, ta kuma bayar da umurnin da a haramta nuna bambanci a makaratun
Kasar Amirka. Wannan kuma ba Karamar nasara ba ce, ga Kungiyar Kwatar
‘Yancin Dan Adam, amma, mutanen kudancin Kasar, da dama, sun Kalubanci
wannan hukuncin, inda suka yi imanin cewa wai an ci mutuncin ikon da bangaren
shari’a ke da shi. A garin Little Rock, dake Jihar Arkansas, gwamna ya yi amfani
da sojan-bante na jiha, wajen dakatar da wadansu dalibai, baKar fata, su tara, daga
shiga Kolejin garin na Little Rock. A kuma wajen Kalubalantar Karfin tuwon da
jihar ta nuna, fiye da shari’ar Kasa, Shugaba Eisenhower ya bayar da umurnin da
sojojin tarayya da su shiga Jihar ta Arkansas, don tabbatar da harkokin tsaro da
kare wadannan daliban, baKar fata, su tara, na da su gaba da zuwa makaranta.
Wannan kuma shine abinda ya kawo tabbatacccen canji a Kasar Amirka.

Daya daga cikin magabatana kan ce Nijeriya da Amirka, tamkar matafiya biyu ne,
a bisa hanyar demokradiyya, ga dukan alamu kuma, mulkin demokradiyyar
Nijeriya na bunKasa. Mu kan ce zabe wani Kashin baya ne, ga mulkin
demokradiyya, kuma jama’ar Kasashen duniya, sun bayyana cewa, zabubbukan da
aka yi a Nijeriya, a 2011, na daga cikin mafiya zabubbukan da aka nuna adalci, a
tarthin ‘yan shekarun nan. Mafi muhimmanci shine, jama’ar Nijeriya, sun aike da
sakonni ga shugabanni da kuma duniya, a cikin ruwan sanyi, game da irin
ammanar da suka yi da ci gaban mulkin na demokradiyya. Wata kuma
muhimmiyar halayyar ta mulkin demokradiyya, ita ce ta ikon ‘yan Kasa, na dora
duk wani hakKi, a kan gwamnati game da shawarwarin da ta yanke da kuma
abinda ta gudanar. Zanga-zangar cire tallafin man fetur da aka yi, a farkon shekara,
da Kungiyoyi ‘yan jama’a suka shirye, don nuna rashin amincewarsu da wannan
mummunan hukuncin gwamnati, ya nuna shirin jama’ar Nijeriya, na bayyana
abinda ke cikin zuciyarsu, ya kuma Karfafa wa Kungiyoyin na ‘yan jama’a, na da
su Kalubalanta da kuma zama jigon kawo canji. Haka sabuwar Dokar ‘Yancin
Neman Bayani, ta bai wa ‘yan Kasa sararin da suke bukata, na sanin irin yadda



gwamnati ke gudanar da ayyuka, domin suna iya gane wuraren da aka yi barna da
kuma inda aka samu ci gaba. Dukan canje-canjen da aka samu, kwanan nan, wani
mataki ne na kyautata mulkin na demokradiyya da kuma Karin Karfi ga Nijeriya.

Wadansunku dake kai ziyarar Karo ilmi a Kasar Amirka, za su fahimci wani tafarki
na irin yadda soja da farar hula ke aiki, watau kamar yadda ake kai dauki ga
faruwar wani bala’i da kuma ayyukan bayar da gaji. Duniyar nan ta ga abubuwan
tarithin inda ake amfani da rundunonin soja, wajen ceton rayuka, tun lokacin
zamanin Alexander the Great. Mu, kanmu, mun ga irin nasarorin da aka samu,
kwanan nan, ciki har da irin daukin da sojojin Kasar Amirka suka kai, a girgizar
Kasar Haiti, a 2010, wadda wani KoKarin hadin gwiwa ne, da hukumomin
gwwamnatin Kasar Amirka irin su Hukumar USAID. A wannan karon, da sauran
lokutta, ana bayar da aron Karfin dabarun soja da kayayyakin sadarwa da kuma
Kaddarori irin abubuwan sufuri, da kuma Kwararrun jami’ai, don inganta KoKarin
ceton al’'umma.

Agajin da tsayayyar manufar hadin gwiwar soja da farar hula, zai bayar, na da
muhimmanci, musamman, yau, a Nijeriya. Lokacin da Mataimakin Sakataren
Gwamnatin Amirka, mai kula da Harkokin Afrika, Johnnie Carson, ya yi jawabi a
Cibiyar Dabaru da Nazarin Harkokin Kasarshen Duniya, ya lura cewa, dole a hada
da wadansu matakai na kawo ci gaban harkokin kyautata jin dadi da tattalin arziki,
a cikin matakan da za a dauka na murKushe ‘yan Boko Haram. Na yi imanin soja
na da babbar rawar da za su taka, a wadannan harkokin na ci gaba. Mun ga irin
yadda soja suka kawo ci gaba a Kasar Senegal, daya daga cikin gudunmawar
“Marmari daga nesa”, game da shiga harkar kawo ci gaba, wanda wani tunani ne,
na shugaban Kasar Senegal, na farko, shugaba Sanghor da hafsan-hafsoshinta na
biyu, Janar Diallo, wadanda suka inganta harkokin kiwon lafiya da abubuwan
rayuwa, inda har aka shuka garkuwar gandun daji, mai tsawon kilomita dub
bakwai, don magance kwararowar hamada.

Har ila yau, mun ga wadansu ayyukan ci gaban, a Kawancen dake tsakanin
Nijeriya da Amirka, don habaka tsare-tsaren soja da farar hula. A watan da ya
wuce, wata Kungiyar ma’aikatan aikin jinya, daga Ma’aikatar Kiwon Lafiyar Jihar
Benue, da Bataliyar Rundunar Soja ta Musamman ta 72, ta Sojan Nijeriya, da
Sashen Bayar da Agaji na Soja da Farar Hula, na Ofishin Jakadancin Amirka, sun
hada hannu, a kan tsare-tsaren kula da lafiyar farar hula. Jami’ai biyu, daga Sashen
Harkokin Soja da Farar Hula, na Sojan Nijeriya, sun kuma raka tawagar sojojin
Amirka, a ziyararta, ta farko, a wannan shirin. A lokacin shirin na kwanaki biyu, an
kula da lafiyar mutane fiye da 700, ciki har da kula da lafiyar hakora da cutar
Kanjamau da cutar malaria da gwajin cutar tarin huka da alluran rigakafi. Wannan



nasarar da hadin gwiwar ya samu, wani gagarumin misali ne, kan irin yadda za a
iya amfani da soja, tare da hadin gwiwar hukumomin gwamnati, don Kara cimma
burin ceton al’umma da irin yadda Kasashenmu biyu za su iya hada hannu da juna,
bisa ga wannan burin.

Kamar kuma yadda ‘yan Nijeriya ke dora hakKin gudanar da ayyuka ga farar hula,
haKkKin shugabannin soja ne, da su dora hakKi a kan soja. Dole soja su gudanar da
ayyukansu, musamman na ceton al’'umma, a wuyansu, kuma su hada hannu da
sauran hukumomin gwamnati. Alal misali, dole soja su guji yin barna da cin
zarafin dan adam, kuma dole su hada hannu da takwarorinsu, dake sauran
hukumomin dake da tunani daya da su, don cimma burin mayar da Nijeriya wurin
dake da walwala da ‘yanci. KoKarin magance bore, a Arewacin Nijeriya, na
bukatar hadin gwiwa da kuma nuna gaskiya, da kuma dukan abinda gwamnati za
ta iya. Soja na da rawar da za su taka, a wannan fannin, kamar yadda sauran
jami’an tsaro ke yi, wajen cin dunun ‘yan ta’adda, amma, ayyukan ci gaba da
dabarun sadarwa ma na da muhimmanci. Wannan ke nan, na da bukatar soja su ja
da baya, alal misali, don bai wa bangaren shari’a damar gurfanar da ‘yan Boko
Haram da aka samu da laifin garkuwa da jama’a, da kashe-kashe da kuma ayyukan
ta’addanci. Ina roKon ku, da ku lura da rawar da soja za su taka, don zama wani
gagarumin abinda za a duba, inda daukacin bangarorin gwamnati da dukan
abokanta, na sauran Kasashe za su hada hannu, wajen bin hanya daya, ta kawar da
ta’addanci da kuma tabbatar da kawo daidaituwa da wadatar tattalin arziki.

Kuna da aiki a gabanku, kuma kuna da gudunmawar da za ku bayar. A taron
Hukumar Hadin Gwiwar Kasashen Biyu, na watan Janairun da ya wuce, Kasar
Amirka ta sha alwashin taimaka wa Nijeriya, wajen magance tashe-tashen
hankulan yanki. A shirye muke, da mu Karfafa wannan kyakkyawan hadin gwiwar
da Kasashenmu biyu amfana. Ina yi ma ku fatan alheri, a nazari da abubuwan da za
ku koya, kuma a shirye na ke, in hada hannu da ku, wajen samun wannan nasarar.



